
Kaj Leo Holm Johannesen, 
løgmaður, hevur nú endaliga 
slept ætlanini um, at blokk­
stuðulin úr Danmark til Før­
oya hækkar.

Tað segði hann í gjár, tá 
vit spurdu hann um hetta í 
Tinganesi, tá formenninir í 
samgonguflokkunum løgdu 
fram síni avrik, sum teir 
sjálvir hava listað upp.

Løgmaður segði annars 
hart og týðuliga, tá hann 
kom aftur av samráðingum 
við stjórnina tann 17. januar 
í ár, at nýggjar samráðingar 
fóru at verða í heyst.

Hann segði, at hann hevði 
avtalað við Helle Thorning-
Schmidt, at stjórnin og lands­
stýrið skuldu fara undir kon­
kretar samráðingar í heyst. 
Kaj Leo Johannesen segði seg 
hava avtalað hetta á fundi 
við stjórnina 16. januar í ár.

– Tak ikki feil. Vit fáa hesar 
200 milliónirnar. Ikki fyrsta 
árið, men næsta, triðja ella 
fjórða árið. Tað skulu sam­
ráðingar til, og vit avtalaðu á 
fundinum i gjár, at tað verða 

konkretar samráðingar til 
heystar. Ikki bara bræv­

askifti, ikki bara tele­
fonsamskifti, sum tá 

blokkurin varð skor­
in 600 milliónir.

Soleiðis segði 
løgmaður við 

Deg & Viku 17. januar í ár.
Men samráðingar hava 

ongar verið við donsku stjórn­
ina í heyst, og tað verður 
heldur ongar samráðingar.

– Sum eg havi sagt við Sos­
ialin, so tapi eg ikki sama dyst 
fleiri ferðir, sigur løgmaður.

Hann sigur, at eingin, abs­
olutt eingin vilji er hjá donsku 
stjórnini at samráðast um 
hetta.

– Og tað er ikki tí, at tað 
er eina javnaðarstjórn ella 
at tað er Helle Thorning-
Schimdt. Hon ger faktiskt 
eitt gott arbeiði. Men tað er 
heldur eingin vilji frá Vinstra 
ella frá andstøðuni til at taka 
samráðingar upp um hetta, 
sigur løgmaður.

Soleiðis kunnu vit stað­
festa, at løgmaður nú hevur 
funnið út av tí – sum øll onn­
ur langt síðani hava funnið 
út av, at tað ber ikki til at 
hækka blokkstuðulin aftur, 
sum føroyingar sjálvir hava 

skorið. Tann avgerð­
in er endalig.

– Størsta vallyft­
ið hjá Sambands­
flokkinum var so­
leiðis eitt flopp.

– Upp á ein máta havi eg hug at 
samanbera hetta við eitt konkursrytt­
arí. Tú prentar títt blað eitt ávíst stað. 
Tá skuldin blívur so stór, at kreditor­
urin sigur, at nú kanst tú ikki prenta 
meira, uttan at tú betalir tína skuld. 
So sigur man farvæl og takk og fer 
onkra aðrastaðni at prenta. Soleiðis 
at man kann upptrekkja eina skuld og 
skylda aðrastaðni aftur. Hetta burdi 
faktiskt verið ólógligt!

Orðini eigur Christian Nagata, 
stjóri á Prentmiðstøðini í Degi og 
Viku í gjár.

Stjórin á Prentmiðstøðini noktaði 
í gjár at prenta Dimmalætting, tí 
at skuldin var ov stór. Blaðið hevur 
ikki rindað sambært galdandi 
gjaldstreytum.

Ein herferð móti Dimmalætting, 
sigur Árni Gregersen, sum eisini førir 
fram, »at tað er alt ov dýrt at prenta á 
Prentmiðstøðini«.

Prentmiðstøðina stovnaðu Sosi­
alurin og Dimmalætting í juni í 2000. 
Tað var eitt stórt framstig, at báð­
ar rotatiónspressurnar í landinum 
kundu leggja saman, eftir at eitt ætt­
arliðsskifti á Dimmalætting gjørdi 
hetta møguligt. Dimmalætting átti 66 
prosent og Sosialurin 34.

Prentmiðstøðin varð útbygd, so 
sum ráðini vóru, og vórðu prentprísir­
nir settir soleiðis, at hetta skuldi bera 
til. Ætlanir vóru enntá um at byggja 
nýggjan bygning á Sandvíkarhjalla, 
men hetta varð av ongum, tá kreppan 
nærkaðist. 

Men í 2008 fóru tey á Dimmalætt­
ing í spanderibuskurnar og keyptu 
bæði Vinnuvitan og VikuBlaðið. Nú 
skuldi Prentmiðstøðin útbyggjast, 
so hon kundi prentað gamla Viku­
Blaðið upp á 64 síður í litum. Men 
áðrenn útbyggingin var liðug, fóru 
bæði VikuBlaðið og Vinnuvitan á 
heysin.

Sum meirilutaeigari í Prentmið­
støðini var tað Dimmalætting, sum 
ráddi. Dimmalætting ráddi eisini, tá 
prísir vórðu ásettir – og Dimmalætt­
ing ráddi eisini, tá prísirnir ikki vórðu 
lækkaðir.

So tá Árni Gregersen sigur, at tað er 
ov dýrt at prenta bløð á Prentmiðstøð­
ini, so er tað tí, at hann sjálvur hevur 
avgjxørt, at Prentmiðstøðin skuldi 

útbyggjast 
og modern­
i s e r a s t . 
Hann hevur 
sjálvur gjørt 
av, at prísir­
nir á Prent­
miðstøðini 
ikki skuldu 
lækka.

Í 2010 fór Dimmalætting á heysin. 
Eigararnir mistu alt tey áttu, sum fá ár 
frammanundan var vert oman fyri 30 
milliónir krónur. Eyðfinnur Reyðberg 

keypti blaðið, meðan kreditorar fóru 
avstað við øllum ognunum. Harímill­
um Prentmiðstøðini, sum Nema nú 
eigur 66 prosent av, meðan Sosialurin 
framvegis eigur síni 34 prosent.

Trupulleikin er, at Dimmalætting 
ikki rindar fyri sínar tænastur. Øll 
bløð hava somu treytir á Prentmið­
støðini. Tí er tað ein stórur trupulleiki 
hjá okkum øðrum, sum royna at reka 
eina seriøsa forrætning, har vit gjalda 
fyri tær tænastur, vit fáa.

Tað er ikki ein seriøsur miðil. sum  
letur onnur gjalda rokningina!

Er tað órímuligt at krevja, 
at tú rindar fyri tað tú keypir?

Tað var tann tíð, 
tá jólatræið hjá 
kommununi var 
træið í Vágstúni. 
Ídag er øðrvísi, 
átta trø verða sett 
upp ymsastaðni 
í kommununi. 
Maller Jacobsen, 
ið stendur fyri 
uppsetingini sigur, at tey 
átta trøini verða sett upp 
á Norðoyri, í Vágstúni, við 
Bókasavnið, Ánunum, í 
Árnafirði, á Trøllanesi í 
Mikladali og í Svínoy.

Jólatræið í Vágstúni 
verður tendrað   fríggja­
kvøldið 7. desember kl. 19.30. 
Hanus á Gørðum, 
prestur heldur røðu 
Klaksvíkar Hornorkestur 
spælir.

Jólatræið á Norðoyri 
tendrar fríggjakvøld­
ið 7. des. kl. 18.00  
Jógvan Ravnsfjall heldur 
røðu og Klaksvíkar Horn­
orkestur spælir.

Jólatræið í Árnafirði 
verður tendrað hósdagin 
6. desember kl. 16.30 
Hanus Poulsen heldur 
røðu og Klaksvíkar 
Hornorkestur spælir 
  Jólatræið á Trøllanesi 

verður tendrað   hós­
kvøldið 6. des. kl. 18.00 
Magnus Brahé Jørg­
ensen, prestur talar 
– Klaksvíkar Hornorkestur 
spælir.

Jólatræið i Mikladali 
verður tendrað hós­
kvøldið 6. des. kl. 19.00 
Magnus Brahé Jørg­
ensen, prestur talar 
– Klaksvíkar Hornorkestur 
spælir.

Sam siglir í hesum sam­
bandi av Klaksvík kl. 17.15 og 
av Syðradali kl. 21.00 – bus­
sur er við í ferðini.

Jólatræið í Svínoy 
verður tendrað leyg­
ardagin 8. des. kl. 16.00 
Óli á Geilini heldur røðu 
Klaksvíkar Hornorkestur 
spælir.

Ritan fer av Hvanna­
sundi kl. 14.45 og av leigu­
ferð av Svínoy kl 17.

Løgmaður droppar blokkin

Høv­
uðsstaður 
í framtíðar 
frásjón
Andrea Heindriksdóttir 
kjak á síðu 19

Doll­
in skapti 
heimssøgu 
í Congo
Miðvikan á síðu 20-21

Hugskot og viðmerkingar – send sms til 225000

óseriøst at lata onnur gjalda

Átta jólatrø í Klaks­
víkar Kommunu


